
Caput I: Trōia 

1.​ Urbs 

In Āsiā est urbs, nōmine Trōia. Trōia est magna urbs. Multī hominēs 

sunt in urbe. Ūnus homō est rēx, nōmine Priamus. Priamus est bonus rēx. 

Coniūnx Priamī est Hecuba. Priamus et Hecuba multōs fīliōs et fīliās 

habent. Ūnus fīlius est Hector. Hector est bonus fīlius et fortis. Ūna fīlia 

est Cassandra. Cassandra est bona fīlia et deōs amat. 

Ūnus fīlius est Paris. Hodiē Paris et fēmina in urbem veniunt. Paris 

fēminam amat. Fēmina, nōmine Helena, coniugem habet, sed coniūnx 

nōn est Paris. Paris nōn est bonus. 

2. Helena et Paris 

In Āsiā est urbs, nōmine Trōia. Multī hominēs sunt in urbe. Ūna est 

Helena. Helena est fēmina. Helena mātrem habet. Helenae māter est 

homo. Helena quoque patrem habet, sed pater nōn est homō. Helenae 

pater est deus. 

Helena coniugem habet. Coniūnx nōn est Trōiae. Coniūnx est in 

Graeciā. Helena est Trōiae cum Paride. Helena Paridem amat. Paris 

quoque Helenam amat. 

Paridis pater, Priamus, est rēx Trōiae. Coniūnx Helenae, Menelāus, 

quoque est rēx. Menelāus est rēx Graecus. Menelāus Paridem nōn amat. 

Menelāus Trōiam nōn amat. 

3. Aenēās et familia 

In Āsiā est urbs, nōmine Trōia. Multī hominēs sunt in urbe. Ūnus homō 

est Priamus. Priamus est rēx et magnam familiam habet. Alius homō est 

Aenēās. Aenēās parvam familiam habet. Aenēās Trōiae cum familiā habitat. 

Pater et coniūnx et fīlius cum Aenēā habitant. 

Aenēae pater est senex, nōmine Anchīsēs. Anchīsēs fuit fortis, sed iam est 

senex. Aenēae coniūnx est fēmina, nōmine Creūsa. Creūsa est fīlia Priamī, 

rēgis Trōiae. Aenēae fīlius est puer, nōmine Ascanius. Ascanius est bonus 

puer. Māter cum Aenēā nōn habitat, sed fīlium amat. Aenēae māter est 

Venus. Venus nōn est homō. Venus est dea. 

4. Menelāus et Graecī 

In Graeciā sunt multae urbēs et multī rēgēs. Ūna urbs est Sparta. Multī 

hominēs in urbe habitant. Ūnus homō est vir, nōmine Menelāus. 

Menelāus est rēx Spartae. 

Menelāus multōs amīcōs in Graeciā habet. Hī amīcī quoque sunt rēgēs. 

Menelāus coniugem habet. Coniūnx est fēmina, nōmine Helena. 

Menelāus Helenam amat. 

Sed Helena nōn iam est in Graeciā, cum Menelāō. Helena est capta. 

Iam Helena est in urbe Trōiae cum virō, nōmine Paride. 

Menelāus est īrātus. Ad Āsiam navigāre parat. Menelāus ad Āsiam īre 

vult, quia coniugem vult. Menelāus pugnāre parat, quia Paris est fīlius 

rēgis Trōiae. Multī Graecī quoque nāvigāre parant, quia rēgēs Graecī sunt 

Menelāī amīcī. 

5. Ulixēs 

In Āsiā est urbs, nōmine Trōia. Multī Trōiānī sunt in urbe. Graecī ad Āsiam 

navigant. Iam multī Graecī quoque sunt in Āsia.  

Menelāus in urbem īre et Helenam capere vult. Graecī urbem capere volunt. 

Graecī et Trōiānī pugnant. Decem annōs pugnant. Trōiānī multōs Graecōs 

interficiunt. Graecī multōs Trōiānōs interficiunt. Hector interficit Patroclum, 

amīcum Achillis fortis. Achillēs Hectōrem interficit. Paris Achillem interficit. 

Ēheu! 

Decem annōs, Graecī pugnant. Multī iam domum īre volunt. Ūnus homō est 

vir, nōmine Ulixēs. Ulixēs est Graecus rēx et est callidus. Trōiam capere et 

domum īre vult. Ulixēs magnum equum facit. Multī Graecī in equum eunt. 

Trōiānī equum in urbem ferunt. Subitō Graecī ex equō veniunt et aliōs 

Graecōs in urbem ferunt. Iam omnēs sunt in urbe. Graecī multōs Trōiānōs in 

urbe capiunt, multōs interficiunt. 

